
KKaalleeaann  ddaa  DDoonnoossttiiaakkoo  eegguunnkkaarriiaa

AIMAR MAIZ

Atzo aurkeztu zuten IRUTXULOKO

HITZAren lehenengo zenbakia.
Donostiako egunkaria, gaurtik
aurrera, egunero izango da ka-
lean —asteartetan ez da argita-
ratuko—, eta Irutxulo asteka-
riaren lekua beteko du. Beste
Hitzen kasuan bezala, tokiko
aldizkarien euskara elkarteek
(Donostiako kasuan, Bagera
Euskaltzaleen Elkartea), Berta-
ko Hedabideek (EKT) eta gizar-
te eragileek bultzatu dute
proiektua —dagoeneko hiribu-
ruko 32 gizarte eragilek egin
dute bat proiektuarekin—.

Atzo iluntzeko aurkezpenean
Donostiako alderdi politikoeta-
ko, gizarte eragileetako eta
ikastetxeetako ordezkari ugari
bildu ziren, eta baita herritar
asko ere. Proiektuaren bultza-
tzaileen izenean, Joanmari La-
rrarte EKTko Administrazio
Kontseiluko idazkariak, Dani
Goñi Bagerako lehendakariak
eta gizarte eragileen ordezkari
Isidro Yoldik hitz egin zuten,
eta Jaurlaritzako eta Donostia-
ko Udaleko ordezkariek ere
hitz egin zuten.

Gaur, denera, lehenengo
zenbakiaren 30.000 ale inguru
banatuko dituzte; harpidedu-
nei ez ezik,hiriko beste hainbat
tokitan ere banatuko da aurre-
neko zenbakia, eta 11.000 ale
inguru ere bai ikastetxeetan.

IRUTXULOKO HITZA�

Atzo aurkeztu zuten IRUTXULOKO
HITZAren lehenengo zenbakia; gaurtik
aurrera, egunero argitaratuko da

Gaurko aurreneko zenbakia atzo bertan ikus ahal izan zuten donostiarrek. IRUTXULOKO HITZA

Donostiako informazioaren
esparruan zegoen hutsunea
betetzera dator IRUTXULOKO

HITZA. Gainera, beste Hitzak ez
bezala, astelehenetan ere argi-
taratu egingo da, asteburuko
kirol informazioari eta, batik
bat, Realari tarte zabala es-
kaintzeko. Asteartetan ez da 
HITZArik izango Donostian.

Seigarren HITZA

IRUTXULOKO HITZArekin, dagoe-
neko sei Hitza argitaratzen
dira, bost Gipuzkoan eta bat
Bizkaian. Bertako Hedabidee-
tan ari dira, gainera, gehiago
sortzeko lanean. Sei HITZA ho-
rien artean, eta Donostiakoa
harpidedunei bakarrik bana-
tzen hasten direnean, 50.000
ale inguru banatuko dira egu-
nero-egunero.

2 tolosaldeko eta leitzaldeko hitza
OSTEGUNA, 2005eko otsailaren 17a DONOSTIA

DDAATTUUAAKK�

TOLOSALDEKO ETA LEITZALDEKO
HITZA. 7.500 ale.
OARSOALDEKO HITZA. 6.000.
LEA-ARTIBAI ETA MUTRIKUKO
HITZA. 5.300.
UROLA-KOSTAKO HITZA. 7.000.
GOIERRIKO HITZA. 8.500.
Denetan bazkideak.
Eskualdeko herri aldizkarien
euskara elkartea, Bertako
Hedabideak (EKT) eta
eskualdeko gizarte eragileak.

«Donostiar guztientzat erreferente
izan nahi du IRUTXULOKO HITZAk»

Lehendik makina bat hedabi-
detan aritua da Aitziber Iartza .
IRUTXULOKO HITZAren ardura
hartuko du hemendik aurrera.
Kalean da IRUTXULOKO HITZA-
ren lehen zenbakia. Gustura?
Gustura gaude emaitzarekin,
nahiko egunkari txukuna egin
dugun irudipena daukagu.
Jende gogotsua daukagu lan-
taldean, gainera. Erdiek badu-
te esperientzia, eta horrek ber-
me bat ematen digu; beste er-
dia-edo oso jende gaztez
osatua dago, eta apustu bat da.
‘Irutxulo’ astekaritik egunka-
rirako jauzia egitea beste
abentura bat izango da, ala?

AAIITTZZIIBBEERR  IIAARRTTZZAA�IRUTXULOKO HITZA-KO ZUZENDARIA

Irutxulo astekariaren filosofia
dena edukiko du egunkariak.
Bestetik, Berria bezalako
egunkari nazional baten espe-
rientzia gehitu zaio. Horretaz
gain, egunero kalean egoteak
beste aukera batzuk emango
dizkigu, informazio biziagoa
eta hurbilagokoa emateko,
adibidez. Orain arte 5.000 ale-
ko tirada genuen astekariare-
kin; IRUTXULOKO HITZAren helbu-
rua 15.000 alde egunero kale-
an jartzea da. Urrats
garrantzitsua da.
Orriz orri nola antolatuko du-
zue egunkaria?
12 orrialdeko egunkaria izan-

go da asteazkenetik igandera,
eta astelehenetan 8 izango
ditu. Iritzi saila ia egunero doa,
agendak bi orri hartuko ditu,
kultura, kirola... Hiri mailako
informazioa ere eskainiko
dugu, baita auzoetako berriak
ere.
Astelehenetan kalean egon-
go da IRUTXULOKO HITZA, ezta?
Kirolei segimendu berezia
egingo diegu, euskal prentsan
agian orain arte egin ez dena.
Kontuan izanik irakurrienak
kirol egunkariak direla, irudi-
tzen zaigu euskaldunak eremu
horretara eramatea garrantzi-
tsua dela.

IRUTXULOKO HITZA

Zer moduzko harrera egin
diote donostiarrek HITZA-ri?
Ia 40 elkartek parte hartzen
dute enpresan, denetarikoak.
Udaleko alderdi politiko guzti-

guztiek, salbuespenik gabe,
proiektua ondo ikusi dute.
Erantzuna oso ona izan da. Be-
netako erreferente izan nahi
dugu donostiar guztientzat.�



IIkkuusslleeeenn  aarraabbeerraakkoo  bbuukkaaeerraa
dduueenn  iinnttrriiggaazzkkoo  aannttzzeezzllaannaa

IRATXE ETXEBESTE

Paul Portner idazle eta psikolo-
goak sortutako Shear mad-
ness testu arrakastatsuan oi-
narritutako euskarazko ber-
tsioa taularatuko du bihar
Kanpingags konpainiak Ezetz
lepoa jarri izenburuarekin. Sit-
com generoan kokatzen den
intrigazko komedia hori buru-
tzeko, El Tricicle eta 3XTR3Sek
1987. urtean egindako ekoiz-
penaz arduratu zen Pere Plane-
lla hautatu dute oraingoan ere
Kanpingagsekoek ikuskizuna
zuzentzeko. Bere aginduetara,
inoiz edo behin elkarlanean
ibilitako Joseba Apaolaza, Jose
Ramon Soroiz, Asier Hormaza,
Kontxu Odriozola, Ainhoa Aier-
be eta Kiko Jauregi izango dira
antzezle lanetan.

Zuzendariaren hitzetan, tes-
tuak berak egiten du ikuskizu-
nak «arrakasta» izatea. Izan
ere, funtzio «berezi samarra»
da konpainia horrek eskain-
tzen duena. Ileapaindegi bate-
an kontatzen da istorioa: bi be-
zero, bi ileapaintzaile eta komi-
sarioa eta bere laguntzailea
ditu protagonista, eta guztiak
izan daitezke ileapaindegiaren
gaineko pisuan gertatutako
hilketaren errudunak. Polizi
agenteak gertakariak berrerai-
kitzen ahaleginduko dira lau
susmagarrien itaunketari eki-

KULTURA�

Bihar, 22:30etik aurrera eskainiko du Kanpingags konpainiak ‘Ezetz lepoa jarri’
Leidor zinema antzokian; istorioaren hiltzailea nor den erabakiko du ikuslegoak 

‘Ezetz lepoa jarri’ antzezlanaren irudi bat; bihar, Leidorren. HITZA

ten dioten bitartean, hiltzailea
nor izan den eta eragingarria
zein izan den argitu behar du-
telako.

Antzezlana gune itxi eta mu-
gatuan geratzen da une horre-
tara arte, eta horrelako ikuski-
zunetan gertatzen den bezala,
ohiko topikoak azaltzen dira:
txantaia, balizko eragingarriak
eta susmagarrien arteko mai-
tasun harremanak, besteak
beste. Egoera argiak islatzeaz
gain, «ondo zehaztutakoak eta
egituratutakoak ere» erakus-
ten ditu antzezlan horrek, Pla-
nellaren aburuz.

Komisarioak, une horretan,
ikuslegoari irekitzen dio an-
tzezlana, eta besaulkietan dau-
den ikusleei nahi dituzten za-
lantzak eta galderak egiteko
gonbita egiten die. Ikusleek,
eskatutako argitasun guztiak
jaso ondoren, bozkatzeko au-

kera izango dute, haien ustetan
hiltzailea zein den azaldu be-
har dutenez.

«Betebehar bereziak dituen
Ezetz lepoa jarri ezohiko lana
da antzerkiaren historian», dio
ekoizpenaren egileak, «publi-
koa ikuskizunaren partaide bi-
lakatzen delako momentu ba-
tean, beraiek emandako iritzia-
ren arabera datorrelako an-
tzezlanaren amaiera,eta,ondo-
rioz, haiek erabakitzen dutela-
ko zein den hilketaren errudu-
na». Ikuslegoak bozketa egiten
duela-eta antzezleak halako
balizko amaierak izan ditzake
antzezlanak; guztira, sei. Hain
zuzen ere, bukaera ezberdinak
izate horrek berezi egiten du
ikuskizuna ekoizlearen hitze-
tan, «batez ere, azken unera
arte inork ez dakielako nola
amaituko den istorioa». Berezi
eta erakargarri bilakatzen du,

tolosaldeko eta leitzaldeko hitza

ETXEBIZITZAK
Aia. Eraikuntza berriko apartamentua.
2 logela. Garajearekin. Naturaren er-
dian. 35.000.000 pezeta.
Alegia. Duplex eraikuntza berriak. 
2 logela. Mandio. 669 87 19 09.
Amaroz. 80 m2-ko lurra. 3 logela. 
Mandio. 669 87 19 09.
Anoeta. Eraikuntza polita. 90 m2-koa.
Bizitzera sartzeko, 3 logela, bainu hi-
dromasaiarekin.
Andoain. 80 m2. 2 logela, gazteen-
tzat aproposa. Erabat berritua.
39.000.000 pta.
Berrobi. 90 m2-ko etxebizitza, sukal-

dea, igogailua, 12 m2-ko ganbara eta
garaje marrarekin.29.000.000 pta.
Mandio. 669 87 19 09.
Berrobi. 90 m2. 41.000.000 pta. 
Mandio. 669 87 19 09.
Hernani. Eraikuntza handia. 3 logela
hari musikalarekin. 80 m2 + 40 m2
jardinarekin. Etxe ederra. 57.000.000.
Ibarra. Maestro Guridi. Bizitzera sar-
tzeko, 3 logela, eguzkitsua. Berogai-
lua. 33.500.000 pta. Mandio. 669 87
19 09.
Ibarra. San Inazio kalea. 3 logela, be-
rogailua, bizitzera sartzeko.
Tolosa. Solano kalea. 50 m2, berritze-
ko.
Tolosa. Erdialdean. Eraikuntza berriko
apartamentuak.
Tolosa. Santa Klaran 111 m2-ko etxe-
bizitza salgai, 4 logela, egongela han-
dia 25 m-2koa, igogailuarekin.
37.000.000 pta.
Tolosa. Foru etorbidean, leku hobere-

nean, erabat kanpoaldera, atikoa, 85
m2 + 50 m2-ko terraza. Ikuspegi ede-
rrak. Sukaldea, 3 gela, egongela, bai-
nua, trasteroa, berogailua eta igogai-
luarekin. 64.000.000 pta. Mandio.
669 87 19 09.
Tolosa. Iurre auzoan. 33 m2-ko txo-
koa, 10.000.000 pta, tarteplantan. 
Mandio. 669 87 19 09.
Tolosa. Korreo kalea. Apartamentua
bizitzera sartzeko. 1 eta 2 logela. 
Mandio. 669 87 19 09
Tolosa. Zumalakarregi. 3 logela, igo-
gailua, berogailua. 45.000.000 pta.
Mandio. 669 87 19 09.
Tolosa. Araba etorbidea. 5 logela. 100
m2. Igogailua. Berogailua. Garaje ma-
rrarekin. Trasteroa 13 m2. Eguzkitsua
erabat. Dena kanpoaldera.
Tolosa. San Esteban. 90 m2. 3 logela.
Berogailua, eguzkitsua. 35.000.000
pezeta.
Tolosa. Larramendi. 75 m2. Igogai-

lua. 2 gela, armario enpotratua. Bero-
gailua. Ganbara 12 m2. Mandio.
669 87 19 09.
Tolosa. Gudari Kalea. Terraza. Berri-
tua.
Tolosaldea. Etxebizitza berriak. 2 lo-
gela. Garajea marrarekin. 39.000.000
pta. Mandio. 669 87 19 09.
Villabona. 102 m2. Egoera ezin hobe-
an, garagea, 3 logela. Kanpoaldera.
Eraikuntza ederra eta berriak. Mandio.
669 87 19 09.
Zaldibia. 40 m2. Kanpoaldera.
26.000.000. Mandio. 669 87 19 09.
Zegama. Eraikuntza berriak. 1 eta 2
logelatakoak. 16.000.000 pezetatik
aurrera.
Zizurkil. 3 logela kanpokaldea. Balkoi
itxia, ganbara.

NEGOZIOAK
Ileapaindegia. Ileapaindegia
alokatzeko. 90 m2. Guztiz diseinatua.

Mandio. 669 87 19 09.

LOKALAK
Tolosa. Nafarroa etorbidean 71 m2-
ko lokala salgai. 669 87 19 09.
Tolosa. Leidor zinema inguruan
garaje marra alokairuan. Mandio.
669 87 19 09.
Tolosa. Errementari kalean lokal
komertziala alokairuan. 70.000 pta. 
Tolosa. 428 m2-ko pabilioi berria,
ate bikoitzarekin eta sarbide
egokikoa, saihesbide ondoan. 
Tolosa. Lokalak salgai, Laskurain
kalean, Rondilla kalean, Errementari
kalean, Trianguloan eta Nafarroa
etorbidean. Mandio. 669 87 19 09.
Villabona. Lokal berria, 35 m2,
sukaldez hornituta, terrazarekin.
16.000.000 pta. 669 87 19 09.
Belauntza. Pabeloia 250 m2.
32.500.000 pta. Mandio. 
669 87 19 09.

iragarki laburrak�

‘Bombon el 
perro’ filma 
eskainiko dute
Leidor aretoan

ZINE-KLUBA�

Gizakiak behin eta 
berriro aurrera egiteko
duen gaitasuna islatu
du Carlos Sorinek

I. ETXEBESTE

Carlos Sorinen Bombon, el
perro filma eskainiko dute
gaur, osteguneroko zine-klu-
baren baitan, 21:30etik au-
rrera, Leidor zinema antzo-
kian. Gasolindegi batean la-
na galdu ondoren, Juan Vi-
llegas bere kamioi zaharren
eta alabaren etxearen artean
bizi da. Han eta hemen lantxo
txiki batzuk eginez eusten
dio bizitzari, Patagoniako
dogo arrazako txakur zahar
eta triste bat bere eskuetara
iristen den arte.

Istorio txikien zuzendariak
protagonista umilekin, kon-
taketa minimalistekin eta
profesionalak ez diren per-
tsonekin jarraitzen du lane-
an. Argi dago testuak baino,
nahiago dituela Sorinek kei-
nuak. Benetako zinema da,
egun modan dagoen eta
etorkizunik ez duela erakus-
ten duen zine postmoderno
eta ezkorraren gainetik da-
goena. Heriotza eta itxaro-
pen eza zokoratuz, bizitza be-
rri batez hitz egiteko ausar-
dia erakusten du. Gizakiak
behin eta berriro aurrera
egiteko duen gaitasuna isla-
tzen du Sorinek film horre-
tan.

bai. Eta arrazoi horrexegatik,
ikus-entzuleek behin baino
gehiagotan ikus dezakete an-
tzezlan hori, «saio bakoitzean
erruduna ezberdina izan daite-
keelako, eta, hortaz, istorio be-
ra modu ezberdinera konta
daitekeelako emanaldi batean
eta bestean».

Sarrerak, Kultur Etxean

Aldez aurretik Katalunian eta
Espainian, Valentzian eta Ma-
drilen egindako ekoizpenetan
eszenografia bera erabili bazu-
ten ere, Kanpingags konpainia-
koek dekoratu berriak egitea
erabaki zuten ekoizpena pres-
tatzen ari zirela. Jon Berrondori
eskatu zioten lan hori egiteko,
eta diseinu berriaren emaitzak
iraganeko estetika dakar go-
gora: 80. hamarkadako ilea-
paindegi batean kontatzen da
istorio osoa.

Bihar gauean eskainiko du
emanaldia Kanpingags kon-
painiak Leidor zinema antzo-
kian. 22:30ean hasiko da ikus-
kizuna, eta bertara joan ahal
izateko txartelak salgai dira
honezkero Antonio Maria La-
baien kultur etxean. Biharko
14:00ak bitarte eskuratu ahal
izango dituzue bertan Gazte
Txartelarekin edo gabe; lehia-
tilan prezio bera ordaindu be-
harko dute ikusle guztiek.



LLaakkoo::    ««KKoonnssttiittuuzziiooaa
hheerrrriittaarrrreenn  bbiizzkkaarr
eeggiinnddaakkoo  ppaakkttooaa  ddaa»»  

IMANOL GARCIA

Ezezkoaren Aldeko Ekimenak
herenegun arratsaldean Villa-
bonan egin zuen eskualdeko
mitin bakarra. Ekitaldian Mi-
rentxu Lako aritu zen hizlari eta
datorren igandeko erreferen-
dumean ezetz bozkatzeko es-
katu zuen: «Igandean ez gara
Europar konstituzioaz mintzo,
baizik itun konstituzional bate-
taz, Europako Estatu buruek
hautatu dituzten pertsonek
idatzi dutena. Ez da benetako
herri kontsulta, zeren eta itu-
nak diona aplikatzeko xedea
baitute Europako estatuek».

Lakok azaldu zuenez, herri-
tarren bizkar egindako pakto
burokratiko da europar konsti-
tuzioa: «Herritarrrok ez dugu
aukerarik izan itun konstituzio-
nalean parte hartzeko. Herrita-
rrak informazio falta gorriaren
aintzinean izatea, ez da ustega-
be bat. Oinarrizko eskubide
demokartikoei begira, atzera-
pauso handi baten seinale da».

Ezkertiar eta abertzale gisa
ezetz bozkatu behar dela azal-
du zuen hizlariak: «Ezkertiar
gisa, estatuen arteko pakto ho-
nek sustengantzen baitu kapi-
talaren Europa eta abertzale

VILLABONA�EUROPAKO KONSTITUZIOA

Ezetzaren Aldeko Ekimenak mitina egin zuen Villabonan eta
igandeko erreferendumean ezezko bozkatzeko eskatu zuen

gisa itun honek herri eta popu-
luen izatea ukatzen baitu».

Jarraian ezetza emateko
hainbat argudio eman zituen
Lakok: «Autodeterminazio es-
kubidea ukatu egiten da, tes-
tua Estatuei bakarrik zuzen-
tzen zaie, herriak baztertuz. Es-
kubide sozialak ez ditu
aitortzen, gaur aplikatzen di-
ren hainbat lorpen sozial ez
baititu bere egiten: enplegu
osoaren eskubidearen ordez,
‘enplegu maila altua’ idatzi da
itunan; etxebizitza duinaren or-

dez, ‘aterpetua izateko lagun-
tza’ idatzi da».

Ezetzaren Aldeko Ekimene-
ko kideak ere bere iritzia azal-
du zuen ituna eta euskararen
inguruan: «Hizkuntza eta kul-
tura aniztasuna ukatzen ditu,
hizkuntz eta kultura ofizialak
baizik kontuan hartuz. Beraz,
ez bakarrik abertzale guztiek,
baita euskaltzale guztiek ere
errefusatu behar lukete ituna.
Euskaratik begiratuta jadanik,
ezin itzulezko biderat erama-
ten gaitu».

Lur lagapena Aldundiari
ur biltegia eraikitzeko 

ANOETA�UDALA

Anoetako Udalak utziko dizkio lur 
sailak egungo ur biltegiaren ondoan

I. GARCIA

Azkeneko osoko bilkuran,
Anoetako Udalak ur biltegi
berria eraikitzeko Foru Aldun-
diari beharrezko lur lagapena
egitea erabaki zuen. Horrela,
egun dagoen ur biltegiaren
ondoan eraikiko da eta dago-
eneko hasi dira lehenengo la-
nak egiten.

Udalak hiru sail utziko diz-
kio Foru Aldundiari: 97 m2ko
lur zatia, behin behineko oku-
pazioan; 661 m2ko zatia
behin-betiko zortasunean eta
1.211 m2ko zatia behin-betiko
okupazioan. Foru Aldundiak
abenduan hartu zuen ur bilte-
giaren proiektua onartzeko
erabakia eta honen herri onu-
ragarritasuna aitortu zuen.

Ur biltegi berriak 28 metro
luze eta 15 metro zabaleran
izango ditu. Bi zatitan egongo
da banaturik, eta bakoitzaren
neurriak 13,5 metro zabal eta
13,5 metro luze izango dira.
Hormigoizko hormak izango
ditu eta teilatuaz horniturik
izango da.

Altuera kanpotik 5 metro-
koa izango da eta uraren al-
tuera 4 metrokoa. Guztira
1.400 m3ko edukiera izango
du ur biltegi berriak eta beraz,
bikoiztu baino gehiago egiten
du egungo biltegiaren 600
m3ko edukiera.

Beste ebazpen batzuk ere
hartu ziren, zenbait batzorde-
ko ordezkarien aldaketa, esa-
terako. Kultura Batzordean,

batzordeburu Jesus Mari Ar-
suaga izendatu zuen udalba-
tzak eta Mikel Zubillaga ba-
tzordekide. Euskarako Batzor-
dean, Fidel Azpiroz izango da
batzordeburu eta Jesus Mari
Arsuaga batzordekide. Udala-
leko ordezkariak UEMAn Fi-
del Azpiroz eta Mikel Zubilla-
ga izango dira. Tolosaldeko
Hezkuntza eta Enplegurako
Eskualdeko elkarterako or-
dezkaria Fidel Azpiroz izango
da.

Herritar bati babesa

Osko bilkurako beste puntu
batean, herritar bati eginiko
mehatxuen aurrean, udalba-
tzak salaketa jarri eta adieraz-
pen bat zabaldu zuen: «Harri-
duraz eta aldi berean kezka
handiz ikusi eta hartu ditugu
urtarrilaren 19ko gauean he-
rritar baten aurka egindako
mehatxuak horma pintaketa
bitartez». Honen aurrean
udalbatzak «gaitzezpenik sa-
konena eta erarik tinkoene-
an» azaldu zuen.

«Gure baitan gaindituta
zeuden ustea genuen», jarrai-
tzen du adierazpena, «zenbait
egoeren oroitzapenak datoz-
kigu gogora, baina inola ere
ezin ditugu onartu egoera
haien beregitea». Azkenik,
udalbatzak «gure indar eta
ahalmen guztiz gertatu dena
gaitzesten dugunaz beste,
gure babesa eskaintzen diogu
herritar honi».

Mirentxu Lako eta Itziar Arratibel, herenegun egindako mitinean. HITZA

Gazte auzipetuei elkartasuna
TOLOSA�Laskorain Ikastolako hogei bat ikaslek giza-katea
osatu zuten Jarrai-Haika-Segi makroauzian epaituak izaten ari
diren 42 gazteei elkartasuna adierazi eta askatasuna
eskatzeko. Ikastolatik hasi eta Iurren, Berazubin eta Araba
etorbidean zehar egin zuten giza-katea. HITZA

Erreferenduma dela-eta areto futbol
txapelketako jardunaldia atzeratu dute

VILLABONA�KIROLA

Olaederra kiroldegiko pista erabiliko da bozketak egiteko

I. GARCIA

Igande honetan europar kons-
tituzioari buruz egin behar den
erreferendumerako Olaederra

kiroldegiko pista behar dela
eta, VII. Areto Futboleko Txa-
pelketako bederetzigarren jar-
dunaldia hurrengo asteburura
atzeratu da.

Bederatzigarren jardunaldi-
ko ordutegi eta partidak ondo-
rengokoa izango dira: larunba-
tean, hilak 26, 15:00etan, Itzuli
Taberna (A)-Ospela; 16:00-
etan, Bibalabirjen-Txindoki Ta-
berna; 17:00etan, Irurako Gaz-
te Asanblada-Alegiko Gazte-
txea; igandean, hilak 27,
9:30ean, danon Txokoa-The
Beste Team; 10:30ean, Itzuli Ta-
berna (B)-Goringo F.C.;
11:30ean, Teodosio Bar-Anoe-
tako Gazte Asanblada.



«Euskal kulturaren
sustatzaileen aurka egiten

dute beti gogor»

NOELIA LATABURU

Juan Joxe Agirre fraide benedi-
tar alegiarra euskal kulturaren
sustatzaile sutsua da, eta ho-
geita hamar urteetan zehar
eginiko dokumentazio lanari
esker, Euskal Herriko «publiko
guztiari irekia dagoen» liburu-
tegi pribatu dokumentatuena
osatzea lortu du. Arlo guztiak
lantzen dira bertan, politika,
kultura, erlijioa, historia eta fi-
losofia, besteak beste.

Juan Joxe Agirre duela egun gutxi batzuk Guardia Zibilak
atxilotu zuen, ETArekin ustezko kolaborazioa egotzita

JJUUAANN  JJOOXXEE  AAGGIIRRRREE�FRAIDE BENEDITARRA

NOELIA LATABURU

Euskal kulturarentzat ondare
garrantzitsua bildu duzu urte-
etan zehar.
Nire eginkizuna ondo ulertze-
ko atzera jo beharra dago. Be-
neditarrak komunitate autono-
moa garenez gure lanak aurre-
ra atera behar ditugu; niri
liburutegiko ardura egokitu zi-
daten. Eta 1973an dokumentu
eta bestelakoen bilduma lane-
tan hasi nintzen. Frankismo ga-
raian atzerrian egindako eus-
kal argitalpenak lortu ditut

LIBURUTEGIA

«Euskal kulturaren
benetako altxorrak
ditugu liburutegian eta
horregatik dago
publikoari irekita»

ATXILOKETA

«Galdeketa egiten ari
zidatela Garzonekin eta
frantziar poliziarekin
hitz egiten zuten
telefonoz»

ATXIKIMENDUA

«Oso pozgarria izan da
etengabe alderdi eta
alor guztietako
ordezkarien babesa
jasotzea»

hango eta hemengo kontaktuei
esker. Inprenta garaiko lehen
argitalpen euskaldunak ere
hemen daude eta aldizkari as-
koren ale bakarra gure liburu-
tegian ditugu. Lan nekeza izan
da, baina euskal kulturarentzat
altxorrak diren dokumentuak
lortu ditut horri esker.
Baina hau guztia lortzeko au-
rretik jakintza ere izango ze-
nuen.
Liburutegiaren lana eman zi-
datenean, Bartzelonara joan

nintzen bibliotekonomia ikas-
ketak burutzera, hiru urtez.Au-
rretik, egia esan, liburu bat zer
zen ere ez nekien. Bertan, asko
ikasteaz gain, liburu zaletasu-
na pizu zitzaidan. Katalunian
alor honetan gu baino aurrera-
tuagoak daude. Haien eredua
hartzea erabaki nuen.
Zer motako jendea hurbiltzen
da liburutegira?
Munduko txoko guztietatik eto-
rri da jendea, tesiak, doktore-
tzak eta ikerketa soziologikoak
egitera. Jende anitz lagundu
dut eta arras pozgarria da hau.
Lan honekin hasi zinenean
zein izan zen zure helburu na-
gusia?.
Batez ere, euskal kultura susta-
tzea. Bilduta dudan oro altxor
bat da Euskal Herriarentzat eta
ikusia izatea merezi du.
Zure lana dela eta, ETArekin
ustezko kolaborazioa egotzi
dizute. Nola bizitu zenituen
une hauek?
Hotz geratu nintzen eta izutu
ere egin ninduten. Bi guardia
zibil etorri ziren goizean eta
Garzonen izenean Madrilera
eraman behar nindutela esan
zidaten. Goiz guztian inkomu-
nikatuta egon nintzen eta nere
liburutegi eta bulegoko doku-
mentuak miatu zituzten. Galde-
keta egiten ari zidatela Garzo-
nekin hitz egiten zuten telefo-
noz, batetik, eta iparraldean
atxilotu zuten nire lagun Mar-
cel Etxehandirekin zeuden po-
liziekin, bestetik. Guztira, 15
polizia inguru ziren.
Egunkaria itxi zutenean, lehe-
nago ala beranduago inor ez
zela salbu aipatu zenuen. 
Nik ez nuen horrelakorik espe-
ro. Galdetu zidaten behin eta
berriro ETAko kideren bat eza-
gutzen ote nuen eta Frantzian
azken aldiz noiz egon nintzen.
Mikel Albisu, ustez ETAko bu-
ruzagia izateagatik atxilotu zu-
tenaren paperetan nere izena
azaltzen zela-eta, haien abu-
ruz, nik Frantziara joan behar

nuen  paper batzuen bila.Garbi
asko, hauen bila aritu ziren
guardia zibilak. Behin eta be-
rriz errepikatu nien ez nuela
inongo loturarik, ez eta infor-
maziorik. Euskal kulturaren
alde egiten duen guztiaren
aurka egiten dute.
Kultura eta politika arloko or-
dezkari askok adierazi zuten
zuganako atxikimendua.
Pozgarria izan zen oso. Askatu
nindutenean, eguardi aldera,
harriturik geratu nintzen, izan
ere,kultura eta politika mundu-
ko alor ezberdinetako jendea
bertaratu zen, Komunikabide
guztiak ere etorri ziren monas-
tegiraino.Ni irekia naiz eta guz-
tiekin hitz egin nuen arazorik
gabe Egibar, Permach, Rafa
Diezekin, besteak beste. Gipuz-
koako gotzaiak eta kultur arlo-
ko beste hainbat ordezkarik
ere bere atxikimendua azaldu
didate egun hauetan, batzuk
telefonoz.



AAppaarrttaammeennttuu  bbaabbeessttuuaakk  eettaa
ggiizzaarrttee  zzeennttrrooaakk  ssoorrttzzeekkoo
pprrooiieekkttuuaa  aabbiiaann  ddaa  jjaaddaa

IÑIGO TERRADILLOS

Behin guztia onartuta, hilabete
batzuk itxarotea geratzen da,
Gaztelun apartamentu babes-
tuak eta gizarte zentroa egoki-
tzeko obrekin hasteko.

Hain zuzen ere, Udalaren ja-
betza den eskola etxearen (Se-
roretxe) eraikinean, landa gi-
zarte gune balioanitza egokitu
nahi da; eraikinaren beheko
solairuan gizarte zentroa sortu
nahi da eta bigarrenean ba-
bestutako apartamentuak egin
nahi dira.

Herrian zegoen behar handi
bat asetuko du proiektu honek;
Gazteluko herrian bizi diren
adinekoei, dituzten behar so-
zialak ezagutzeko egin den
ikerketa baten ondoren, he-
rrian bizitzen jarraitzeko as-
moa azaldu dute. Besteen arte-
an, herrian bertan apartamen-
tu babestuak egongo baziren,
egoitzaren batera joan aurretik
baliabide hori erabiliko lukete-
ela adierazi dute; jubilatuek
ere elkartzeko zentro baten be-
harra dagoela azaldu dute.

Aipatutakoez gain, bakarrik
bizi diren helduak, ama-seme-
ak, adineko anai-arrebak, ezin-
tasunen bat duen adinekoa,
arazo familiar eta sozialak di-
tuzten pertsona autonomoak
edo beren ohiko etxebizitzak
baldintza minimoak betetzen
ez dituzten pertsona autono-
moak dira besteak beste, la-
gundu ahalko direnak proiektu
honekin.

Proiektuaren helburuak

Gizarte harreman eta pertso-
nen arteko harremana bultza-
tzea lortu nahi da proiektu ho-
nekin.

Edadeko pertsonak ahal den
neurrian bere ingurunean
mantentzea, adinekoekin bizi
diren familiakoei zainketan la-
gundu, adinekoaren autono-
mia eguneroko jardueretan
ahal den neurrian mantendu,
garbiketa, elikagai eta atentzio
pertsonaleko lehen premiazko
beharrei aurre egitea, ohiko in-
gurunearekin harremana ez
galtzea, bakardade egoerak
ekiditea, adinekoen parte-har-

GAZTELU�GIZARTEA

Pertsona helduei bizileku eta arreta eskainiko zaie apartamentuetan; gizarte
zentroa herriko helduak elkartu eta jarduera sozialak egiteko gunea izango da

Seroretxe, edo eskola etxean egokituko dira gizarte zentroa eta apartamentu babestuak. I.TERRADILLOS.

tzea bultzatu eta herrian dina-
mika soziala bultzatzea izango
dira proiektuaren helburu na-
gusiak.

Bigarren solairuan egokitu-
ko diren apartamentuen hel-
burua pertsona helduei bizile-
ku eta arreta eskaintzea izango
da. Bi apartamentuek bi logela,
sukaldea, jangela eta komuna
izango dituzte. Bizileku haue-
tan etxez etxeko laguntza es-
kaintzeaz gain tele alarma zer-
bitzua jarriko da.

Gizarte zentroa, berriz, herri-
ko helduak elkartzeko gunea
izango da, eta jarduera sozia-
lak egingo dira. Erabiltzaileek
lokala era dinamikoan erabili-
ko dute. Ikastaroak emateko
gela bat izango du eta beste
bat hitzaldiak emateko, eta su-
kaldean apartamentuaren
onuradunek zein herriko lagu-
nek otorduak prestatu ahalko
dituzte. Aste osoan irekita izan-
go da gizarte zentroa.

Proiektua garrantzitsua dela
azaldu du Udalak eta herrian
zegoen hutsunea beteko duela,
era berean eskertu nahi izan
ditu hau guztia aurrera erama-
tea posible egin dutenak.

LANA
Emakumezkoa. Neska edo andre
bat behar da ume bat zaintzeko eta
etxeko lanak egiteko goizez. 
Deitu 635 700 936 zenbakira
(arratsaldeko 19:00etatik
21:00etara).
Sukaldaria eta tabernaria.

Tabernarako sukaldaria eta
tabernaria behar da. Deitu
15:00etatik aurrera. 943 68 21 54.

SALGAI
Furgoneta. Renault Kangoo
Furgoneta Mixta 1.9 diesel salgai.  
6 urte ditu. 

Telefonoa: 649 51 18 70.
Ezkon soinekoa. Hannibal Laguna
diseinatzailearen ezkon soinekoa
dago salgai. Deitu 615 72 91 99
zenbakira.
Etxea. Alegiako Larraitz auzoan
etxea salgai. Telefonoa: 
680 57 09 52.

iragarki laburrak�

ZZEENNBBAAIITT  DDAATTUU�

BIZTANLERIAREN
EZAUGARRIAK

Biztanleak: 154 pertsona.
65 urtetik gorakoak: 
29 herritar.
60-64 urte bitartekoak: 
8 herritar.
60 urte baino gehiagokoak:
Biztanleriaren %24,90.
50 urte baino gehiagokoak:
Biztanleriaren %50.

FINANTZAKETA ITURRIAK

�Erein programa.
�Foru Aldundiaren Gizarte

Politikarako departamentua,
Hurbiltzen programa.
�Kutxaren gizarte arloko
departamentua. Kutxazabal
programa.

PROIEKTUAREN
ZENBATEKOA

Proiektu osoaren kostoa:
256.857,72 euro.
Obren proiektua egitea eta
zuzentzea: 17.380,95 euro.
Obra osoaren lanak: 
174.472 euro.
Altzariak eta ekipamendua:
64.983,98 euro.

Jon del Rio  
Andalucia-
Versan-en 
ariko da

TOLOSA�

Larunbatean Luis Puig
Trofeoan estreina 
daiteke bere talde 
berriarekin

N.LATABURU

Jon del Rio tolosarra Andalu-
cia-Versan taldean ariko da
denboraldi honetan, «aukera
guztiak agortu ostean». 26
urteko gazteak adierazi due-
nez, «nazkatuta eta nekatu-
ta» dago italiar taldeen eran-
tzunik ez jasotzearekin eta
aurreko astean Andaluziako
txirrindularitza taldearen zu-
zendaria den Juan Martinez
Oliverrekin akordio batera
heldu zen, Del Rioren talde
berria Orbearen maila ber-
berean aritzen da.

Txirrindulari tolosarra Pa-
ternina-Costa de Almeria tal-
dearekin kontratua sinatu
zuen denboraldi honetarako,
baina abenduaren amaieran
patrozinatzaileak bertan be-
hera utzi zuen taldea. Hori
dela eta, Del Rio talderik
gabe geratu zen eta txirrin-
dularitza betirako bertan be-
hera uztekotan ere izan zen.
Urte hasieran, berriz, Anda-
lucia-Versan taldearekin
akordio batera ailegatzera
lortu zuen, eta azken egune-
tan beste eskaintza hobea-
gorik izan ez duenez, talde
honetan geratzea erabaki
du.

Jon del Riok larunbatean
bertan estreinatu nahi du
bere talde berriaren mailota,
Luis Puig Trofeoko karreran
parte hartuz. Bere agendako
hurrengo lasterketak Valen-
tziako buelta eta Kataluniako
Setmana izango dira. «Nik
dena emango dut denboraldi
honetan, datorren urtean ka-
tegoria handiagoko talde ba-
tean arituu ahal izateko». Az-
ken egunetan gure artean
izan bada ere, Alacantera
bueltatu da entrenatzera, Ai-
tor Perezekin batera.



EEuusskkaall  pprreessooeennttzzaatt  iizzaaeerraa  
ppoolliittiikkooaa  oonnaarrttuu  dduuttee  UUddaalleeaann

JAIONE ASTIBIA

Estatus politikoaren alde, eus-
kal presoak Euskal Herrira
mozioa onartu berri du Leitza-
ko Udalak, ilbeltzeko ohiko ba-
tzarrean, Larrain herri plata-
formaren ekimenez.

Horrela bada, EPPK-ak «Eus-
kal Herriaren hitza eta eraba-
kia gauzatzeko bidean, zuzene-
an», parte hartzeko duen esku-
bidea aldarrikatu zuten, alde
batetik, eta hori behar den bal-
dintzetan eman dadin, «isola-
mendu eta sakabanaketarekin
bukatu eta euskal presoek
Euskal Herrian egoteko duten
eskubidea», bere egin. Bide
batez, aldarrikapen horiekin
EPPK-a kartzeletan burutzen
ari den «borrokaldiarekin bat
egin» zuen ere eta hau babes-
teko antolatzen diren mobiliza-

LEITZA�GIZARTEA

Daramaten borrokaldiarekin bat egiteaz gain, sakabanaketarekin bukatu eta 
kolektiboak Euskal Herrian egoteko duen eskubidea aldarrikatu berri ditu

Igor Astibiak hiru hilabete bete zituen atzo kartzelan. JAIONE ASTIBIA

tien berri emateko konpromi-
soa ere hartuz.

zioetan parte hartzeko dei egin
herritarrei, erabaki hauen guz-

Elurra hizpide berriz ere
ELURTEA�Otsaila motza dela, baina gogorra dela ezin uka!
Astelehen goizean mendiak zuri agertu ziren, asteartean kaleak
eta atzo, berdentzabarteko erabateko elurtearen ondorioz, are
zuriago. Areson, nahiz Leitzan, herrian 10 bat zentimetro ezarri
zituen, baina lekuten, esaterako Luisen Bordako meteorologia
datuen bilgunean, 15eko 9:00etatik atzokoetara, 16 litro elur bota
zituela jaso zuten. Hala ere, 14tik 15erakoan askoz gehiago egin
zuen: 52 litro. Ausaroengatik, desberdin ezarri omen du. J. ASTIBIA

Nafarroako Haur Kantari
Txapelketa abian da

KULTURA�

Oraindik ere, izena eman omen daiteke; 
dei berezia egin dute Leitza eta Aresora

J. ASTIBIA

Larunbatean eginen dute Na-
farroako Haur Kantari txapel-
ketako lehendabiziko kanpora-
keta saioa,Tafallan.Beraz jada-
nik abian bada ere, Euskal
Kantuzale Elkartetik bertatik
adierazi dutenez, oraindik ere
izena emateko garaiz dago,
bertan parte hartu nahi duen
gaztetxo oro.

Beste hiru kanporaketa iza-
nen ditu aurtengo edizioak la-
runbat honetakoaz gain, guz-
tiak ere 17:00etan : 26an, Bur-
latan; martxoaren 5ean,
Altsasun eta 12an, Donezte-
ben. Horrela bada, gure es-
kualdekoek azken saioan par-
te hartuko lukete eta horrega-
tik oraindik ere izena emateko
aukera izatea, jakitera eman
dutenez. «Aurten, Aste Santua
oso goiz izanik, dena aurreratu
da. Deialdia duela hilabete
egin bazen ere, tartean opo-

rrak ere izan dituzte ikastetxe-
etan eta parte hartu nahiko lu-
keten asko, erdi despistatuta
harrapatu ditu. Hortaz, helbu-
rua eta lehentasunezkoa, hau-
rrek parte-hartzea denez, ez da
erreparorik izan behar eta nahi
duen guztiak izena eman deza-
ke, gelditzen diren eskualdee-
tan», argitu zuten.

Lau saioak kontutan hartu
eta puntu gehien eskuratuko
dituzten 20 taldeek Iruñeko
Gaiarren kantatuko dute azke-
na. Edozein moduz, txapelketa-
kutsu hori kendu nahi diote an-
tolatzaileek, «saio bakoitza fes-
ta izatea nahi dugu,
jendaurrean kantatzea froga-
tu, eskoletan ikasitakoa eraku-
tsi, entsaioak egitea, norberak
bere ahotsa ezagutuz joatea...
Kantua beste jostaketa baten
moduan hartu eta ongi igaro-
tzea, finean», esanez.

Areso eta Leitzako kantari
ttikiek badakite, beraz.

Onartu, Aralarrek emandako
aldeko lau bozkekin onartu zen
mozioa, EAk bere mozio pro-
pioa azaldu baitzuen mahai
gainera eta horren alde egin:
preso politikoen kolektiboak
aurrera daraman ekimena
«bere osotasunean errespeta-
tzen ditu», zioen agiriak, «Eus-
kal Preso Politiko guztiek Eus-
kal Herrian egon beharko luke-
tela», «oso argi utzi» nahiz,
bestalde. Aurrez, indarkeriari
buruzko erreflexio bat plazara-
tu zutelarik.

UPN taldeak ez zuen bozke-
tan parte hartu «mozioa Larrai-
nek aurkeztutakoa» omen zela-
ko, baina «horren alde ez gara
sekulan egonen», adierazi zu-
ten, «ETA bukatzen den garaie-
an,hauek denak [mozioan egin
ziren eskaera proposamenen
erreferentzian] kontutan hartu-
ko dira», gaineratuz.

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Baliarrain. Medikua: 88 90 03 
Berastegi-Elduain. Medikua:
68 33 61
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Orendain. Medikua: 65 55 95
Orexa. Medikua: 68 22 28
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Amarozko dispen.: 67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�Tolargi: 65 00 16
�Iurramendi egoitza: 67 03 25
�DYA: 67 25 36
�Gurutze Gorria: 67 48 88
�Ertzaintza: 53 88 20
�Tolosa gasa: 67 53 20
Villabona. Anbulat.: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Tolosaldea bus: 65 06 21
�Leitzaran autob.: 948 221015
�Taxia: 67 04 20
�Taxia (Leitza): 608 873016

KOMUNIKABIDEAK
�Galtzaundi: 65 50 04
�Aiurri aldizkaria: 30 07 32 
�Ttipi ttapa ald.: 948 631888
�Txolarre Irratia: 69 80 38
�Karrape Irratia: 948 610914

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIAK
Gaur. Santamaria. Nafarroa
etorbidea 2 (Tolosa). 
943 654 610
Plaza. Elbarren 36 (Leitza). 112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona-aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info



URTE ASKOAN
Aitor Gorostegi Insausti (Villabona).

Gaur 2 urte. Zorionak eta muxu handi
bat familiaren partetik. 

Gipuzkoako erakusmahaia Fitur ferian, Euskadikoaren barruan; bertan izan zen Tolosaldea Garatzen. HITZA

MMaaddrriillggoo  ttuurriissmmoo  ffeerriiaann
TOLOSALDEA�Eskualdeko turismo eskaintza erakutsi du Tolosaldea 

Garatzen-ek Fitur ferian, Gipuzkoako erakusmahaiaren barruan 

ERREDAKZIOA

Tolosaldea Tour 25. edi-
zioa bete duen Fitur azo-
kan presente egon da. Fi-

tur turismo arloan Madrilen
antolatzen  den feriarik garran-
tzitsuena da eta urtarrilaren 30
arte ateak zabalik izan ditu. Fe-
ria honetan, Tolosaldea Tour-
ek , barnealdeko turismoareki-
ko apustua egiten du eta turis-
moarekin zer ikusia duten
errekurtso nahiz sektore ez-
berdinak sustatzen ditu .

Tolosaldea  Euskadik zuen
erakusmahaian   Gipuzkoa
Zein Berdea sailaren barne
egon da, Descubre Euskadi un
Pais Increible lemapean identi-
fikaturik. Aurten Euskadik era-
kusmahaia berritu zuen irudi
moderno bat emanez; irudi be-
rri honek espazioarekin joka-
tzen zuen, material berriak,
irudien proiekzioa eta atzeal-
deko musika erabiltzen baitzi-
tuen, bai eta bisitari eta turis-
tengan sentsazio berriak piztu
zituzten beste nobedade asko
ere. Horretaz gain Tolosaldea
feriaren edizio berri honetara
gerturatu ziren 170 herrialde-
en artean ordezkatuta egon da.

Azken urte hauetan turismo
arloak, sektore ekonomiko ga-

AAGGEENNDDAA�

DEIALDIAK

Amezketa. Korrika
Batzordek bilera du gela
polibalentean 20:30ean.
Tolosa. Dokumentuak
digitalizatzen eta
identifikazio elektronikoko
txartela erabiltzen ikasteko
aukera KZgunean doan
17:00etatik 19:00etara.
Mikroenpresa eta
autonomoei zuzenduta.
Tolosa. 2005-06rako
aurrematrikula martxan du
Udal Haur Eskolak. Lau
txanda daude: goizez, goizez
bazkaria barne, arratsaldez
edo egun osoz (7:30-19:30).
Argibideak: Udal Euskara
Zerbitzua (943 69 74 53)
eta Udal Haur Eskola (943
67 36 98, Berazubi).
Tolosa. Otsailaren 26-27an
Benasquera (Huesca)
joateko autobusa antolatu
du Alpino Uzturrek. Izen-
ematea: Alpinon 19:30etik
20:30era (943 65 27 89).
Tolosa. Tolosako Korrika
Batzordearen bilera AEK-
Arramele euskaltegian
(Lizardi elkartea) 19:00etan.
Villabona. Europako
Konstituzioari ezezkoaren
aldeko ekimenak auto
karabana antolatu du
Sacem-eko zubitik
19:00etan abiatuta.
Villabona, Zizurkil, Asteasu
eta Aduna zeharkatuko du.
Gaueko 22:30ean musika
kontzertua izango da
Gaztetxean.
Orexa. Lehengo ohitura
berreskuratuz, bihar
barrikotea Kontsu tabernan.
Txartelak salgai daude. 

ERAKUSKETAK

Tolosa. Isabel Mujika
margolari tolosarraren
pinturak Lanbroa tabernan.
Hilaren amaiera arte.
Tolosa. Chiapasera
egindako azken bidaiko
argazkiak erakusten ditu
Txomin Txueka argazkigile
getariarrak Aranburu
Jauregian.
Tolosa. Carmelo Ortiz de
Elgea margolari
gasteiztarraren azken lanak
ikus daitezke Aranburu
Jauregian.

ZINE-KLUBA

Tolosa. Carlos Sorin-en
Bombon, el perro filma
emango dute. 21:30ean
Leidor zineman.

AAGGUURRRRAAKK�

rrantzitsua dela jabeturik, ur-
tean zehar leku desberdinetan
antolatzen diren ferietan parte
hartzea erabaki du. Tolosaldea
Tour-ek  Bartzelona,Valladolid,
Zaragoza edo Bilbon antola-
tzen diren ferietan parte har-
tzen du, baita kanpoko beste
herrietan antolatzen diren ba-
tzuetan ere,horien artean Paris
eta Londres. Ferietan presen-
tzia edukitzea ezinbestekoa da,
eta Tolosaldeko turismo bule-
goak era honetako promozioak
egiten jarraitzeko asmoa du,
urtetik urtera gure eskualdera
etortzen diren bisitari eta turis-
ta kopurua nabarmen hazi bai-
ta azken urte hauetan.

Fitur feriaren edizio berri ho-
netan Tolosaldea Tour-ek es-
kualdeko informaziorik osa-
tuena banatu du bertara gertu-
ratzen ziren bisitarien artean;
32 orriko oso praktikoa suerta-
tzen den gida bat banatu du,
bertan gastronomia eta es-
kualdeko bertako produktuak,
espezialitatea nahiz prezioa
duten 70 jatetxe biltzen dituen
zerrenda bat, eskualdeko sa-
gardotegiak, ostatu, landatu-
rismo, hotel eta aterpetxeei bu-
ruzko informaziorik zehatzena,
seinaleztatuak izan diren 25
ibilbideen laburpena, Tolosal-
dea osatzen duten 28 herrien
azalpena, bertako festak eta

tradizioak, kultura, arte zibila,
erlijiosoa nahiz garaikidea, in-
teresa sortzen duten bisita
desberdinak, museoak, arti-
sauen erlazioa, merkatal ibilbi-
deak, etnografia, intereseko
datuak, e.a. biltzen dituelarik.

Inaugurazio egunean  gaine-
ra Tolosa Begi Bistan izeneko
DVD berria aurkeztu zen azo-
kan. Tolosa 750. Urteurrena
Fundazioak eta Tolosaldea Ga-
ratzen, eskualdeko garapen
agentziak, elkarlanean sortu-
tako proiektua,non, Tolosalde-
ak duen ikusgarritasuna aire-
tik nahiz lurretik grabatutako
irudien bitartez jasotzen di-
tuen.

HHaarrppiiddeedduunneeii  bbaannaattuuaa�2005eko otsailaren 17, osteguna�III. urtea

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo, Amezketa,
Anoeta, Baliarrain, Belauntza, Berastegi, Elduain, Hernialde, Ibarra,
Ikaztegieta, Irura, Larraul, Leaburu, Lizartza, Orendain, Orexa, Tolosa,
Villabona, Zizurkil besterik: Leitzaldeko Euskara Batzordea

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 66 hotzena 44 ELURRA 
ARALARREN

Pagomari: bai
Igaratza: bai

HITZA-KO BEZEROEN 
ARRETA ZENBAKIA
(zalantzak, harpide egiteko...)

994433
3300  4433  4466

Guardetxe: bai
Albi: bai 

ZORIONAK
Klemente Arregi eta Josefa Altuna (Hernialde). 

Gaur 51 urte ezkondu zirela. Zorionak eta egun ona pasa
familiaren partetik. Urte askotarako!


